
633. fundur stjórnar SSH 
var haldinn í fjarfundi, mánudaginn 21. september 2026 

og hófst hann kl. 13:00.

Fundinn sátu:
Almar Guðmundsson, Ásdís Kristjánsdóttir, Einar Þorsteinsson, Hilmar 
Gunnarsson, Jóhanna Hreinsdóttir, Þór Sigurgeirsson, Hildigunnur 
Hafsteinsdóttir lögfræðingur SSH og Páll Björgvin Guðmundsson 
framkvæmdastjóri SSH. 

Fundargerð ritaði:  Hildigunnur Hafsteinsdóttir, lögfræðingur SSH

Ásdís Kristjánsdóttir varaformaður stjórnar SSH setti fund og gengið var til 
dagskrár.

Dagskrá:

1.  Samspil og virkni velferðarþjónustu - Sóknaráætlun 2025 - 2502014
Eitt af áhersluverkefnum sóknaráætlunar árið 2025 er Samspil og virkni 
velferðarþjónustu í víðum skilningi en markmið þess er að skerpa á áskorunum 
ríkis og sveitarfélaga í velferðarmálum og greina hvar óvissa ríkir um 
verkaskiptingu og kostnað. 
Skýrsla HLH ráðgjafar: Samspil og virkni velferðarþjónustu - Áskoranir ríkis og 
sveitarfélaga í velferðarþjónustu, liggur nú fyrir. Arnar Haraldsson kynnir. 
Gestir
Arnar Haraldsson ráðgjafi.
Niðurstaða:
Stjórn SSH bókar eftirfarandi vegna niðurstaðna skýrslunnar: 

"Ljóst er að grá svæði í verkaskiptingu og ábyrgð á veitingu velferðarþjónustu 
hafa mikil og raunveruleg áhrif á líf þeirra einstaklinga og fjölskyldna sem lenda 
á mörkum kerfanna. Þá hefur óskýr verkaskipting leitt til verulegs kostnaðar fyrir 
sveitarfélög vegna þjónustu sem fellur utan lögbundinna skyldna þeirra. 
Niðurstöður skýrslunnar benda til þess að með samráði og samkomulagi ríkis 
og sveitarfélaga sé unnt að skýra verkaskiptingu og draga úr þessum vanda og 
umfangi grárra svæða. 
Stjórn SSH hvetur því til markvissra viðræðna milli ríkis og sveitarfélaga um 
hvernig þjónustu við þá hópa sem um ræðir verði best fyrir komið. Mikilvægt er 
að ábyrgð á þjónustu sé skýr, fjármögnun fylgi ábyrgð og komið verði á 
formlegu samstarfi ríkis og sveitarfélaga. Slíkt er til þess fallið að stuðla að 
samfelldari og skilvirkari þjónustu við einstaklinga og hagkvæmari nýtingu 
fjármuna. Í því felst m.a. sameiginleg stefnumörkun og fjármögnun vegna 
aldraðs fatlaðs fólks og ungra hjúkrunarsjúklinga og heildarendurskoðun á NPA-
þjónustuforminu." 

Þingmönnum höfuðborgarsvæðisins, nefndarmönnum í Velferðarnefnd Alþingis, 
heilbrigðisráðherra og félags- og húsnæðismálaráðherra ásamt kjörnum 

fulltrúum í sveitarstjórnum á höfuðborgarsvæðinu verði boðið á sameiginlegan 
fund um niðurstöður skýrslunnar föstudaginn 2. október nk. og er skrifstofu SSH 
falinn undirbúningur fundarins. 

 
2.  Skíðasvæðin -Rekstur - 2205009

Fyrirliggjandi til kynningar er fundargerð 440. fundar samstarfsnefndar 
Skíðasvæða höfuðborgarsvæðisins dags. 16. september 2026 ásamt 
fundargögnum. 

Fyrirliggjandi er fundargerð 439. fundar Samstarfsnefndar skíðasvæðanna en 
hún var jafnframt til umfjöllunar á 632. fundi. Á þeim fundi var umfjöllun um þær 
breytingar á framkvæmdaáætlun sem tilgreindar eru í fundargerðinni vísað til 
verkefnahóps skíðasvæðanna. 

Verkefnahópur skíðasvæðanna hefur nú fundað vegna málsins og leggur til að 
eigendavettvangur skíðasvæðanna samþykki að fjármagn úr 
framkvæmdaáætlun 2026, að hámarki 15 milljónir króna, verði nýtt til drenlagna 
við Bláfjallaskála vegna ástands hans. Er hins vegar lagt til að beðið verði með 
undirbúning snjóframleiðslu í Bláfjöllum þar til mat á sviðsmyndum og tillögum 
að áframhaldandi uppbyggingu skíðasvæðanna liggur fyrir. 
Niðurstaða:
Lagt fram til kynningar. Samþykkt er að fjármagn úr framkvæmdaáætlun 2026, 
að hámarki 15 milljónir króna, verði nýtt til drenlagna við Bláfjallaskála. Hins 
vegar verði beðið með undirbúning snjóframleiðslu í Bláfjöllum þar til mat á 
sviðsmyndum og tillögum að áframhaldandi uppbyggingu skíðasvæðanna liggur 
fyrir. 

 
3.  Fjárlög 2027 - 2609003

Frumvarp til fjárlaga fyrir árið 2027 hefur nú verið lagt fram á Alþingi. 
Fyrirliggjandi er bréf innviðaráðuneytisins, sem barst með tölvupósti dags. 11. 
september 2026, vegna framlaga ríkisins til verkefna Samgöngusáttmálans á 
árinu 2027. 
Niðurstaða:
Stjórn SSH bókar eftirfarandi vegna fjármögnunar Samgöngusáttmálans: 

„Framlög ríkis og sveitarfélaga til uppbyggingar samgönguinnviða á 
höfuðborgarsvæðinu eru samningsbundin í samkomulagi um skipulag og 
fjármögnun uppbyggingar á samgönguinnviðum sem undirritað var árið 2019 og 
uppfært árið 2024. Eigi að fara fram tilfærsla eða frestun á framlögum þarf að 
fara fram samtal um slíkt á milli ríkis og sveitarfélaga skv. ákvæðum 
samkomulagsins. Ekkert slíkt samtal hefur átt sér stað. Tillögum um frestun eða 
tilfærslu framlaga verða þá að byggjast fyrst og fremst á fjárfestingaáætlun Betri 
Samgangna ohf, þannig að ekki verði seinkun á framgangi þeirra verkefna sem í 
gangi eru eða á undirbúningsstigi.“ 

Bókunin verði send forsætisráðherra, fjármálaráðherra, innviðaráðherra og 
formanni og varaformanni fjárlaganefndar Alþingis. 

 
4.  Svæðisskipulag - fjármál - fjárhagsáætlun - 1510002

Fyrirliggjandi til kynningar er starfs- og fjárhagsáætlun svæðisskipulagsnefndar 
fyrir árið 2027, sem hefur verið vísað til sveitarfélaganna til umræðu og 
samþykktar, sbr. bókun 148. fundar nefndarinnar. 
Niðurstaða:
Lagt fram til kynningar en starfs- og fjárhagsáætlun svæðisskipulagsnefndar 
verður send sveitarfélögunum til afgreiðslu. 

 
5.  Almyrkvi á sólu 12.08.2026 - 2504002

Fyrirliggjandi til kynningar er skýrsla Markaðsstofu höfuðborgarsvæðisins um 
almyrkva á sólu 12. ágúst 2026 og þær ráðstafanir sem gerðar voru vegna 
hans. 
Niðurstaða:
Lagt fram til kynningar

 

6.  Farsældarverkefni tengd vinnu farsældarráðs-Sóknaráætlun 2026 - 
2602006
Á 625. fundi stjórnar var framkvæmdastjóra falið umboð til gerðar samninga 
vegna áhersluverkefna ársins 2026. 
Meðal áhersluverkefna sóknaráætlunar á árinu 2026 eru farsældarverkefni 
tengd vinnu Farsældarráðs höfuðborgarsvæðisins, en meðal þeirra eru 
sameiginleg upplýsingagátt sem ætlað er að gera upplýsingar um úrræði, 
þjónustu og fræðslu á höfuðborgarsvæðinu aðgengilegri fyrir notendur, bæði 
börn og fullorðna og einnig fyrir aðra þjónustuveitendur. 
Vegna þessa var gerður framhaldssamningur við Hafstein Einarsson ráðgjafa, 
dags. 3. september 2026, um frekari þróun stafrænnar lausnar vegna þessa og 
er hann fyrirliggjandi til kynningar. 
Niðurstaða:
Lagt fram til kynningar

 
7.  Forvarnir og ráðgjöf vegna vímuefnavanda-Sóknaráætlun 2026 - 2602007

Á 625. fundi stjórnar var framkvæmdastjóra falið umboð til gerðar samninga 
vegna áhersluverkefna ársins 2026. 
Meðal áhersluverkefna sóknaráætlunar á árinu 2026 er verkefni um 
endurgjaldslausa ráðgjöf til foreldra unglinga í vímuefnavanda. 
Vegna þessa var gerður samningur við Foreldrahús vegna ráðgjafar til foreldra 
unglinga í vímuefnavanda, dags. 27. ágúst 2026, og er hann fyrirliggjandi til 
kynningar. 
Niðurstaða:
Lagt fram til kynningar

 
8.  Greining á samtengingu dreifikerfis á hbsv.-Sóknaráætlun 2026 - 2602008

Á 625. fundi stjórnar var framkvæmdastjóra falið umboð til gerðar samninga 
vegna áhersluverkefna ársins 2026. 
Meðal áhersluverkefna sóknaráætlunar á árinu 2026 er verkefni greining á 
samtengingu dreifikerfis á höfuðborgarsvæðinu. 
Vegna þessa var gerður samningur við VSÓ ráðgjöf um verkefnastjórn, dags. 

10. september 2026, og er hann fyrirliggjandi til kynningar. 
Niðurstaða:
Lagt fram til kynningar

 
9.  Svæðisskipulagsnefnd fundir nefndarinnar - 2003003

Fyrirliggjandi til kynningar er fundargerð 147. fundar svæðisskipulagsnefndar 
dags. 14. ágúst 2026. 
Fyrirliggjandi til kynningar er fundargerð 148. fundar svæðisskipulagsnefndar 
dags. 11. september 2026. 
Niðurstaða:
Lagt fram til kynningar

 
10.  Samráðshópur á sviði velferðarmála - fundargerðir - 2202013

Fyrirliggjandi til kynningar er fundargerð samráðshóps á sviði velferðarmála 
dags. 2. september 2026. 
Niðurstaða:
Lagt fram til kynningar

 
11.  SSH Skólamálanefnd - 2502006

Fyrirliggjandi til kynningar er fundargerð skólamálanefndar SSH dags. 25. júní 
2026. 
Niðurstaða:
Lagt fram til kynningar

 
12.  Fjölsmiðjan - rekstur og fjárhagur - 1501007

Fyrirliggjandi til kynningar er fundargerð stjórnar Fjölsmiðjunnar dags. 4. maí 
2026. 
Fyrirliggjandi til kynningar er fundargerð ársfundar Fjölsmiðjunnar dags. 12. júní 
2026. 
Niðurstaða:
Lagt fram til kynningar

 

Fleira ekki gert. Fundi slitið kl. 14:00.

